
Alah manjawab si Bujang Domba :

"Manolah ninik kato hambo,

sababnyo ninik hambo saru,

tolong antakan hambo kakiun,

iyo ka pulau raksasa,

hambo baniat nak kasanan,

ado mukasuik dalam hati,

alah disuruah naiak si Bujang Domba.



Duduaklah Domba dipungguang ikan,

iyo dipungguang ikan rayo nantun,

lalu maluncua si ikan gadang,

sarupo torpedo maso kini,

bakuwak aia dibueknyo,

sangaiklah kancang ikan baranang,

Domba bagayuik elok-elok

bagayuik di sisunguik ikan gadang

manampuah lautan nan bagalombang....



Dek lah lamo ikan baranang,

alah barisuak pagi hari,

mato ari jolong tabik,

lah sampai di pulau sabuwah,

antah apoo namo pulaunyo,

turunlah si Domba kadarayan,

bacarailah dengan ikan rayo,

sikua masuak kalautan, surang naiak kadarek,

bajalan bagontai-gontai,

saketek tidak manaruah takuik,

namonyo DOmba kiramat hiduik-hiduik.

